
Annotatsiya: Ushbu maqolada tabiiy gazni ishlab chiqarish korxonalariga 

yetkazib berishda qo‘llaniladigan gazlar tarkibini aniqlovchi qurilmalar o‘rganildi. 

Tabiiy gazni ishlab chiqarish korxonalariga yetkazib berishda gazlar tarkibini 

aniqlovchi qurilma va jihozlarni uzluksiz va belgilangan optimal rejimda ishlashi 

uchun uning barcha elementlarini mos tanlash metodlari o’rganildi va tavsiyalar 

berildi.  

Abstract: In this article, devices for determining the composition of gases used 

in the supply of natural gas to production enterprises were studied. In order to ensure 

continuous and optimal operation of the devices and equipment that determine the 

composition of gases in the delivery of natural gas to production enterprises, the 

methods of selecting all its elements were studied and recommendations were made. 

Neftni qayta ishlash, neft kimyosi, kimyo va Kimyo va oziq-ovqat sanoati 

tarmoqlarida texnologik jarayonlarni nazorat qilish uchun hamda ishlab chiqarish 

binolarida havodagi zaharli va portlashga xavfli aralashmalarni tahlil qilishda gazlar 

tarkibini aniqlovchi avtomatik analizatorlar qo’llaniladi. 

Amalda ishlatiladigan gaz analizatorlarini tahlil qilish usuliga ko’ra kimyoviy, 

fizik-kimyoviy turlarga ajratish mumkin. 

Kimyoviy usullar gaz komponentlarini tanlangan reaktivlarda yutilishiga 

asoslangan bo’lib, aralashmada komponent miqdori dastlabki va yutilgandan keyingi 

gaz hajmlari farqi bilan aniqlanadi. 

Fizik-kimyoviy usuldan elektrokonduktometrik analizatorlarda, eritmaning 

kulonometrik titratorida, galvanik, termokimyoviy va fotokulonometrik 

analizatorlarda tekshirilayotgan komponentlarning yutilishida foydalaniladi. 

Fizikaviy usul qo’llaniladigan gaz analizatorlariga misol qilib infraqizil 

nurlanish, termokonduktometrik va magnitli gaz analizatorlarini keltirish mumkin. 

Gazlarni tahlil qilishning fizikaviy usulli o’zining har tomonlamaligi va yuqori 

aniqlikka egaligi tufayli xromotografik va mass-spektrografik gaz tarkibi 

analizatorlarda keng qo’llaniladi. Fizik kattalikni tanlashning majburiy sharti berilgan 

gaz aralashmasida uning additivligidir.  

ISSIQLIK GAZ ANALIZATORLARI 

Aniqlanayotgan gaz aralashmasi komponentining issiqlik holatini o’lchashga 

asoslangan asboblar issiqlik gaz analizatorlari turkimiga kiradi. Bu turdagi gaz 

analizatorlarida o’lchanayotgan kattalik sifatida aniqlanayotgan komponent 

kontsentratsiyasiga bog’liq bo’lgan gaz aralashmasi issiqlik o’tkazuvchanligi va 

katalitik yemirilish reaktsiyasining foydali issiqlik o’tkazuvchanligi va katalitik 

yemirilish reaktsiyasining foydali issiqlik samaradorligidan foydalaniladi. 

Issiqlik analizatorlari termokonduktometrik (gaz aralashmasi issiqlik 

o’tkazuvchanligi bo’yicha) hamda termokimyoviy (katalitik yemirilish 

reaktsiyasining foydali issiqlik samaradorligi) gaz analizatorlariga bo’linadi. 

Termokonduktometrik gaz analizatorlari 

Termokonduktometrik gaz analizatorlari ishlashi tekshirilayotgan gaz 

aralashmasining issiqlik o’tkazuvchanligini o’lchashga asoslangan bo’lib, qanaydir 

bir komponentning (masalan, uglerod ikki (CO), vodorod (H), ammiak,geliy, xlor va 

boshqa gazlarning) foizli miqdorini aniqlash uchun qo’llaniladi. Bu gazlarning 

issiqlik o’tkazuvchanlik koeffitsiyenti aralashmaning boshqa kompenentlarinikiga 

nisbatan tez farqlanadi. Ko’p komponentli gaz aniqlanayotgan komponentdan boshqa 

gaz aralashmasi barcha komponentlarning issiqlik o’tkazuvchanligi bir xil bo’lgan 

sharoitdagina amalga oshirish mumkin. 

